
Nuuk, septemberip 27-at, 2010

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik 
apeqquteqarniarpunga.

 

Naalakkersuisunut Apeqqut: 
Aningaasaqarnermut naalakkersuisup Palle Christiansen inatsisartut oqaluttarfianiit oqarpoq 
Kujataani kollegialiortiternissaq aningaasaliiffigisassatut AIS2011-moortumut 
ilanngunneqanngitsoq Kujataaniit nunaminertamik sanaartorfissamik Namminersorlutik 
Oqartussat tunineqarumasimanngimmata. Inatsisartunut Kujataata borgmesterianit allakkat 
agguaanneqartuni atuarneqarsinnaavoq tamanna eqqunngitsoq aammalu Namminersorlutik 
Oqartussat periarfissanik pingasunik tunineqarsimagaluartut qisuariarfigineqanngitsunik.
Naalakkersuisut aperissuakka aningaasaqarnermut naalakkersuisumit inatsisartut eqqunngitsumik 
paasissutissiivigineqarsimanersut ?
(Inatsisartunut ilaasortaq Aleqa Hammond, Siumut)

Tunngavilersuut: 
Inatsisartut tassaapput naalakkersuisut sulisitsisui. Inatsisartut tassaapput naalakkersuisunit 
eqqortumik ilisimatinneqartussat. Taamaammat eqqortumik akineqarnissara naatsorsuutigalugu 
qulaani apeqqutigisara ullut qulit qaangiutsinnagit akineqarnissaa kissaatigaara.

